
Plaid d’avertura dil president: 

 

Dapi la davosa seduta dil cussegl, sco era gia avon hai legiu differents artechels, giu discuors e 
discussiun pertuccont il provediment medicinal da nossa regiun. Gia dapi entgins onns stat quei tema 
sin grevs peis. Sanar il spital, engrondir il spital, scarpar giu il spital, insumma negin spital. Variantas ha 
ei dau biaras e las pli actualas ein vegnidas presentadas al gremi responsabel, numnadamein als 
delegai dalla Sana Surselva da PWC, ina dallas grondas societads da revisiun dil mund. Quellas 
senumnan:  

Varianta 1: Mo pli in spital ambulant (pia senza letgs da durmir)  

Varianta 2: In spital staziunar, denton senza partiziun da parturir ed ei vegn era buc operau pli la notg.  

Resumau vegn pia reorganisau tut ed aschia spargnau cuosts. En tgei constellaziun ch'il spital vegn a 
semussar en futur decida la politica e sco davos la populaziun dalla Surselva. Miu giavisch sedrezza 
all'entira politica da nossa regiun, ch'ei vegn patertgau era per mia generaziun e la proxima 
generaziun, cu ei va per anflar sligiaziuns per il provediment medizinal. Senz'auter sun jeu pertscharts, 
ch'igl entir construct da medischina ei buc sempels e biaras partidas sesan vid la meisa.  

Entochen il davos, schai a nus d'anflar ina sligiaziun persistenta, che porscha bunas prestaziuns sco era 
in bien e pagabel survetsch medizinal. La problematica pertucca en ina ni l’autra moda mintgin da nus 
e nus stuein esser pertscharts, che nus stuein desister sin prestaziuns ni esser prompts da pagar per 
las prestaziuns necessarias.  

Abstrahau dil tema regiunal fa ei a mi grond plascher, ch'igl ei reussiu da garantir ina ulteriura 
successiun d'ina practica da miedi a Mustér. Quei fa grond plascher ed leventa la speronza per in bien 
futur medizinal. 

 

 

Mortoris: 

Dapi la davosa seduta dil cussegl da vischnaunca ha ei dau suandonts mortoris : 

- Rita Bisquolm-Reedy, naschida ils 07-05-1945 e morta ils 04-03-2025 

- Monica Decurtins-Caminada, naschida ils 23-06-1940 e morta ils 16-03-2025 

- Rosa Riedi-Riedi, naschida ils 20-02-1945 e morta ils 17-03-2025 

- Rico Flury-Valier, naschius ils 25-11-1937 e morts ils 09-04-2025 

  

Naschientschas: 

Dapi la davosa seduta dil cussegl da vischnaunca ha ei dau suandontas naschientschas: 

- Ray Gabriel, naschius ils 10-03-2025, fegl da Justina e Thomas Blumenthal-Deflorin 

- Sofia Gomes Araújo, naschida ils 12-03-2025, feglia dad Alda Daniela da Silva Gomes e José 
António Oliveira de Araújo 

- Mirco Huonder, naschius ils 08-04-2025, fegl da Michaela ed Adrian Huonder 

- Dario Lombris, naschius ils 12-04-2025, fegl da Gianna e Pirmin Lombris 

- Toni Deplazes, naschius ils 18-04-2025, fegl da Sabrina e Marc Deplazes 

Tractandas: 

 

1. Protocol 2-2025/2028 

2. Rapport da gestiun e quen 2024 (messadi 04-2025/2028) 

3. Menaschi tecnic – Credit per la cumpra d’ina maschina 
(messadi 05-2025/2028) 

4. Via Ragisch – Project e credit per la sanaziun dalla via  
(messadi 06-2025/2028) 

5. Ura da damondas (conform ad art. 44 dil regulativ da fatschentas) 

 

 

 

 Cussegl da vischnaunca Disentis/Mustér 

 

 

 

 Adrian Flepp   Romeo Schmed
 president   actuar 

1. Protocol 
 
Protocol 2-2025/2028 dil cussegl da vischnaunca dils 14 da fevrer 2025 
 

Decisiun: 
Il protocol 2 – 2025/2028 dalla seduta dil cussegl da vischnaunca dils 14 da fevrer 2025 vegn 
approbaus unanimamein. 
 

 

 Cussegl da vischnaunca Disentis/Mustér 

 

 

 

 Adrian Flepp   Romeo Schmed
 president   actuar 

2. Rapport da gestiun e quen 2024 
(messadi 04-2025/2028) 
 
Per la tractaziun da quella fatschenta surdat il president dil cussegl da vischnaunca Adrian Flepp 
il plaid alla vicepresidenta Theres Burri Gadola che vegn a menar quella tractanda. 
 
Presentaziun  
 
Suprastonza, president communal René Epp: 
Ils presents han retschiert ina vasta documentaziun cun tut ils detagls. La presentaziun dalla 
fatschenta succeda tenor il messadi 04-2025/2028. 
Il quen da gudogn e sperdita 2024 siara cun cuosts da frs. 20'073'138.78 e recavs da frs. 
20'322'563.51. Ordlunder seresulta in surpli da recavs da frs. 249'424.73.  
Il quen d’investiziun 2024 siara cun cuosts da frs. 2'219'260.05 e recavs da frs. 683'142.50, pia 
investiziuns nettas da frs. 1'536'117.55. 
 
Il bien resultat resulta cunzun dallas entradas specialas vendita d’energia sco era las entradas 
specialas da taglia (immobilias). 

Grazia al bien quen propona la suprastonza ina prefinanziaziun da 2 milliuns francs per la sanaziun 
ed igl engrondiment dalla serenera Raveras sco era da far in deposit da frs. 255'000.- el fondo per 
la promoziun locala (carta d’indigens) ed in deposit da frs. 100'000.- el fondo per spazi da habitar 
per indigens. 
 
Silsuenter suonda il rapport dalla cumissiun da gestiun entras la presidenta dalla cumissiun 
Andrea Fry-Betschart. 
 
Conform ad art. 54 dalla constituziun communala e dil regulativ per la cumissiun da gestiun sco 
era sebasond sin la lescha da finanzas dil cantun Grischun ha la cumissiun da gestiun examinau 
l’administraziun communala ed il menaschi finanzial. Las sedutas han giu liug per part ensemen 
cun la suprastonza communala.  La revisiun tecnica ei succedida entras Confidar Fiduziaria SA 
(Gion Friberg e Gabriel Derungs). 
La cumissiun ha repassau ina vasta documentaziun sco ils protocols dallas autoritads 
communalas e controllau las activitads dall’administraziun, ils differents quens e la bilanza, 
cumpriu la cassa e la contabilitad, il quen dil Center Fontauna sco era il quen dalla meglieraziun 
funsila. 
Per il quen ei la suprastonza communala responsabla, ferton che nossa funcziun ei da controllar 
el e da dar giu nies pareri. Nossas examinaziuns ein succedidas conform als principis da revisiun. 
Tenor quels ei l’examinaziun da planisar e d’exequir aschia, che munconzas essenzialas el quen 
annual san vegnir eruidas cun segirtad sufficienta. Nus havein controllau ils posts e las indicaziuns 
dil quen annual cun agid d’analisas e retschercas sin basa d’emprovas da controlla. Nus essan 
dil meini che nossas controllas fuorman in basa sufficienta per nies pareri. 
 
Sin fundament dallas examinaziuns fatgas savein nus constatar ch’il quen da gudogn e sperdita, 
il quen 
d’investiziun e la bilanza corrispundan alla contabilitad e che quella ei menada conform allas 
prescripziuns 
vertentas. La cumissiun constatescha che la suprastonza communala, ils ufficials ed ils emploiai 
administreschan cun quitau e bien senn da responsabladad il menaschi communal. 
 
Propostas 
Sin fundament dallas controllas e dall’examinaziun dil quen e dils fatgs administrativs propona 
la cumissiun da gestiun al cussegl da vischnaunca da: 
 
1. approbar il rapport da gestiun 2024; 
2. approbar il quen 2024; 

3. suttametter il quen 2024 al referendum facultativ conform agl art. 21, lit. a dalla constituziun 
communala; 

4. dar scarica alla suprastonza communala, a tuts ufficials ed als collaboraturs communals e dil 
Center Fontauna; 

5. admetter in cordial engraziament alla suprastonza, als ufficials, als collaboraturs communals e 
dil Center Fontauna. 

 
Cumissiun da gestiun 
Andrea Fry-Betschart, presidenta 
Christoph Kohler 
Silvan Manetsch 
Disentis/Mustér, avrel 2025 
 
Dil rapport da gestiun 2024 vegn priu enconuschientscha senza discussiun. 
 
Ei vegn passau directamein tier la deliberaziun dalla fatschenta en detagl cunquei ch’il cussegl 
da vischnaunca ei obligaus dad entrar ella fatschenta e da tractar quella. 
 
Cussegl da vischnaunca: Ils credits supplementars ch’ins ha concediu egl onn da fatschenta 2024 
fan ora ualti exact in milliun francs. Ei vegn supplicau da prender egl avegnir las expensas ch’ein 
previsiblas gia el preventiv per ch’ins stoppi buca conceder tons credits supplementars. 
 
Suprastonza communala: Ei constat che la suprastonza communala ha concediu enqual credit 
supplementar egl onn 2024. Ei ha dau enzacontas caussas urgentas, cunzun ella sparta dalla 
scola, che han stuiu vegnir fatgas. Ins ha stuiu remplazzar ina massa mobilias en scoletta. Vitier 
sto l’emprema classa dil proxim onn da scola vegnir spartida cunquei ch’ei ha tons affons. Aschia 
ch’ei ha stuiu vegnir drizzau en ina nova stanza da scola cun tut il mobiliar necessari. Cunquei 
ch’igl ei stau previsibel ch’il quen digl onn 2024 vegni a curdar ora ordvart positiv han ins decidiu 
da prender enqual da quels cuosts gia el quen 2024, quei era per descargar ils quens futurs.  
 
Cussegl da vischnaunca: Daco ein las pagas dalla scoletta (cto. 2110.3020.00) curdadas ora bia 
pli aultas che budgetau. 
 
Suprastonza communala: Egl onn da scola 2023/2024 han ins nus stuiu metter en duas 
assistentas per la scoletta cunquei ch’ei ha ina massa affons che drovan agid supplementar. Dalla 
vart dil cantun dat ei per quellas assistentas negin sustegn finanzial. 
 
Cussegl da vischnaunca: Han ins buca fatg tut las reparaturas previdas vid ils vehichels (cto. 
6190.111.00) cunquei ch’ins ha previu da cumprar in niev vehichel. 
 
Suprastonza communala/cau dil menaschi tecnic: Cheu era supplementarmein previu da 
remplazzar ina maschina ch’ei lu la finfinala buca vegnida cumprada egl onn 2024. Ord quei 
motiv ei la differenza sin quei conto aschi aulta enviers il preventiv. 
 
Cussegl da vischnaunca: Ils transports ella deponia (cto. 7301.3130.00) han priu giu 
considerablamein enviers igl onn avon. San ins ord tgei motiv che quels cuosts ein sereduci aschi 
fetg. 
 
Suprastonza communala: Ils cuosts dalla regiun Surselva han priu giu entras il niev sistem da 
molocs. Ils transports han liug ussa mo pli inagada ad jamna. Vitier ha il quantum da rufids priu 
giu massivamein dapi ch’ins ha introduciu il niev sistem da pagar a Raveras. 
 
Cussegl da vischnaunca: Per la promoziun dalla regiun (cto. 8500.33511.01) han fatg in niev 
deposit da frs. 255'000.-. Tgei ei previu cun quei deposit.  

Suprastonza communala: Cheu han ins fatg ina reserva per segirar giu ils cuosts dalla Golden 
Card per il temps d’emprova da treis onns. Quei analog alla decisiun dalla vischnaunca da 
Tujetsch. Igl ei previu che la vischnaunca da Mustér sto surpender maximalmein frs. 85'000.- ad 
onn per cuvierer ils cuosts dalla nova purschida. 
 
Cussegl da vischnaunca: El deposit spazi da habitar per indigens (cto. 9101.3511.00) han ins fatg 
in ulteriur deposit da frs. 100'000.-. Tgei ei previu cun quels daners. 
 
Suprastonza communala: Quei fondo ei vegnius creaus per sustener investiziuns en habitaziuns 
pagablas per indigenas. En cass ch’ei dat in concret project san ils investurs far ina damonda alla 
vischnaunca per in sustegn finanzial. 
 
Cussegl da vischnaunca: Ha ina damonda tier il quen dil Center Fontauna. Las entradas dalla 
cafetaria ein s’augmentadas massivamein, quei ch’ei fetg legreivel. Denton ein era ils cuosts sut 
quella sparta carschi marcantamein. Tgei ein ils motivs persuenter. 
 
Suprastonza communala: Entochen ussa era ei pusseivel da menar la cafetaria cun sulettamein 
ina persuna. Ussa ei quei strusch pli pusseivel ed ins sto occupar pliras persunas ni planisar en 
reservas, quei che caschuna cuosts supplementars. Aschia san las entradas supplementaras buca 
vegnir cumpensadas diltuttafatg. Vitier vegn che ord motivs da responsabladad e segirtad sto 
ina persuna adina esser presenta duront las uras d’avertura dil Center Fontauna. Ins ei vida far 
tut il pusseivel per optimar vinavon ils cuosts da persunal. 
 
Cussegl da vischnaunca: Co vesa ei ora cun la nova plazza dalla coordinatura da sport ch’ei 
vegnida creada. 
 
Suprastonza communala: La finamira dalla suprastonza ei che la coordinatura da sport vegn 
inagada a presentar tut sias incaricas a caschun d’ina seduta dil cussegl da vischnaunca. Ord 
vesta finanziala vegn la paga surprida cun 50% dil cantun enteifer ils emprems quater onns. 
Actualmein eis ella aunc vida far la scolaziun necessaria sco era vida pinar tier differentas 
occurrenzas. 

 
 

Decisiuns: 
Sin fundament da sura ponderaziuns approbescha il cussegl da vischnaunca unanimamein; 
 
1. il rapport da gestiun ed il quen 2024; 
2. da far in deposit da 2.0 milliuns francs ella prefinanziaziun per la sanaziun ed igl 

engrondiment dalla serenera Raveras; 
3. da far in deposit da frs. 255'000.- el fondo per la promoziun locala (carta d’indigens); 
4. da far in deposit da frs. 100'000.- el fondo per spazi da habitar per indigens; 
5. da suttametter il quen 2024 al referendum facultativ conform agl art. 21, lit. a dalla 

constituziun communala. 
 

 

 Cussegl da vischnaunca Disentis/Mustér 

 

 

 

 Adrian Flepp   Romeo Schmed
 president   actuar 

3. Menaschi tecnic – Credit per la cumpra d’ina maschina 
(messadi 05-2025/2028) 
 
Presentaziun  
 
Suprastonza, gerau Clemens Berther: 
Il gerau Clemens Berther presenta cuort il messadi 05-2025/2028 e las ponderaziuns dalla 
suprastonza communala leutier. 
 
Ei suonda la debatta d'entrada 
 
Cussegl da vischnaunca: Tgei ein ils motivs daco che neginas fatschentas indigenas han inoltrau 
in’offerta per la vendita da quella maschina. 
 
Suprastonza communala: En tut ein sulettamein 3 offertas vegnidas inoltradas. Fatschentas 
indigenas han veramein buca inoltrau in’offerta. Ins ei setenius vid tut las prescripziuns e dau a 
tuts la pusseivladad dad inoltrar in’offerta. 
 
Cussegl da vischnaunca: Investiziuns pli grondas ella maschina actuala fan veramein negin senn 
pli ed igl ei indicau da cumprar ina nova maschina. Ins ha constatau che tut las prescripziuns ein 
vegnidas tenidas en. 
 
Cussegl da vischnaunca: Il prezi da vendita per la maschina actuala da frs. 9'000.- para pulit bass. 
Ils prezis actuals silla fiera per da quellas occasiuns ein pli aults.   
 
Suprastonza communala: Ins sto denton esser pertscharts che nus prendin aunc naven dalla 
maschina actuala cumparts ella valeta da rodund frs. 15'000.-.  
 
Il service vegn fatgs per la gronda part entras il menaschi tecnic. E tut quei ch’ei pusseivel da 
fatschentas indigenas. La maschina cuosta totalmein frs. 257'000.-. Vitier date i aunc in’opziun 
per in criec che cuosta  frs. 19'500.-. 
  
Ei suonda la deliberaziun en detagl 
 
Cussegl da vischnaunca: Ein ils cuosts total frs. 280'000.-, ni ei gia cumpriu en quella summa la 
vendita dalla maschina veglia. 
 
Suprastonza communala: Quei ei la summa totala per la nova maschina. Il prezi da vendita dalla 
veglia maschina vegn lu screts dabien alla vischnaunca. 
 
Cussegl da vischnaunca: Remplazzar quella maschina fa en mintga cass senn. Han ils 
responsabels gia fatg ina strategia tgei maschinas che ston vegnir remplazzadas el decuors dils 
proxims onns. 
 
Suprastonza communala: La finamira ei da mintgamai mirar sur ina perioda da 10 onns ora. La 
proxima maschina ch’ei da remplazzar vegn ca. egl onn 2026/2027. Ei vegniu menau ina gliesta 
cun si exact tut ils detagls dallas maschinas e cun tut ils cuosts da reparaturas. Dil mument ch’ils 
cuosts dallas reparaturas creschan emprovan ins da remplazzar quellas maschinas. La gronda 
part dallas reparaturas dallas maschinas vegn fatgas directamein entras il menaschi tecnic. 
 
Cussegl da vischnaunca: Las maschinas che vegnan duvradas mintga di ston vegnir remplazzadas 
en in interval da ca. mintga 10 – 12 onns.  

 
 
 



9  

 

 

Decisiuns: 
Sin fundament dallas ponderaziuns suranumnadas decida il cussegl da vischnaunca 
unanimamein:   
 
1. da conceder in credit da frs. 280'000.- pil remplazzament dil transporter Meili VM7000.  

 
2. da suttametter quella damonda da credit el senn dallas prescripziuns digl art. 21 lit. c dalla 

constituziun communala al referendum facultativ. 
 
 

 Cussegl da vischnaunca Disentis/Mustér 

 

 

 

 Adrian Flepp   Romeo Schmed
 president   actuar 

4. Via Ragisch – Project e credit per la sanaziun dalla via 
(messadi 06-2025/2028) 
 
Presentaziun  
 
Suprastonza, gerau Clemens Berther: 
Il gerau Clemens Berther presenta cuort il messadi 06-2025/2028 e las ponderaziuns dalla 
suprastonza communala leutier. 
 
Tier la debatta d’entrada negin che giavischa il plaid. Aschia vegn passau directamein tier la 
deliberaziun en detagl. 
 
Cussegl da vischnaunca: La firma Tarcisi Maissen SA da Trun fa regularmein diever da quella via. 
Paga quella fatschenta enzatgei per il diever dalla via. Entras lur diever sin quella via ei quella oz 
era en aschi in schliet stan. 
 
Suprastonza communala: Quella fatschenta paga in tscheins annual da frs. 800.- per il diever da 
quella via. Plinavon ston els separticipar vid il remplazzament dils donns che vegnan caschunai 
entras els. La cunvegna actuala che la vischnaunca ha supriu dil VBS ei aunc valeivla. Dil mument 
che quella sto vegnir remplazzada vegn contrahau daniev culla firma Tarcisi Maissen SA davart 
dil diever dalla via. 
 
Cussegl da vischnaunca: Ei fuss stau bien sch’ins havess limitau la peisa da carrar sin la Via 
Ragisch.  
 
Suprastonza communala:  Tier la meglieraziun dat ei negina limita da peisa. Ei vala denton dad 
haver quitau ton sco pusseivel dalla via. Sch’enzatgi fa empaglia la via ston els era surpender ina 
part dils cuosts per puspei metter en uorden la via.  
 
Cussegl da vischnaunca: Il prezi per la sanaziun da quella via para da esser fetg buns ed ins sto 
en mintga cass persequitar quels termins, per che la vischnaunca sappi aunc profitar dalla 
contribuziun dil VBS. 
 
Cussegl da vischnaunca: Daco han ins buca priu en quella via el project dalla meglieraziun funsila. 
 
Suprastonza communala: Quella via era buca el perimeter dalla meglieraziun ed aschia han ins 
buca saviu prender en quella via en quei project. 
 

 
Decisiun: 
Sin fundament dallas ponderaziuns suranumnadas decida il cussegl da vischnaunca 
unanimamein: 
 
1. da conceder in credit da frs. 155'000.- per la sanaziun dalla Via Ragisch 
 

 Cussegl da vischnaunca Disentis/Mustér 

 

 

 

 Adrian Flepp   Romeo Schmed
 president   actuar 

 



11  

5. Ura da damondas 
 

Quater damondas a scret ein vegnidas inoltradas. René Epp prelegia las empremas 3 
damondas e rispunda ellas sco suonda: 

 
 

Christian Loretz 
 
Damonda: 
La pendenta ei dapi il november aviarta a s ’encorscha da biars visitaders. Nus sco representants 
dalla uniun survegnin massa damondas ed avis che il parcar e la signaletica co parcar ed anflar 
la punt ei buca sligiada resp. signalisada avunda bein a Mustér. Tenor nies discuors il november 
vargau essas vus vid il concept da signalisaziun co menar il traffic, signalisar ils parcadis e co 
anflar la punt il pli sempel. 
 Actual essan nus ella dentersesiun e las davosas cefras sur Pastgas muossan che rodund 300-
400 persunas a di ein stadas sin viseta. 
La signaletica co parcar, nua ir atras e co ins anfla la punt ston ord nies pugn da vesta esser 
installadas sin fin matg, aschia ch’ei dat buca disturbis el vitg, sin parcadis privats ni cunzun che 
la glieud va buca per ils praus. Bugen purschin nus dall’uniun era maun per sustegn. 
 Ussa eis ei impurtont da metter entuorn pli spert pusseivel la signalisaziun. Aschia savein nus 
mantener l'atmosfera positiva che regia en la populaziun en vesta dil project ed evitar ch’ins 
sesenta disturbaus e ch’ins vilenta ils vischins. Ina buna organisaziun ed ina signalisaziun clara 
ein fundamentals per garantir in bien e positiv sesentir dils habitonts sco era per ils hosps. 
Saveis vus informar cu e co la installaziun da signalisaziun ei previda? 
 
Risposta: 
Pertuccont signalisaziun en connex cun la pendenta differenziein nus denter suandontas treis 
parts: 
  
• Signalisaziun per pedunz 
• Signalisaziun per il traffic 
• Tablas cun avis per privats (curtins etc.) 
  
Signalisaziun per pedunz (Besucher-Lenkung): 
Surtut dalla vart da Mumpé Medel ei la signalisaziun tematica per la pendenta sco era 
Caschlatsch aunc buca diltut cuntenteivla. Nus havein analisau la situaziun e migliurau il concept 
per la signalisaziun. Il material persuenter (paliats e petgas) ei gia avon maun e vegn montaus sil 
pli tard ella proxima jamna. Plinavon ei planisau da plazzar entgins signals ufficials da viandar 
(mellen cun tgietschen/alv) dalla vart da Ragisch per signalisar nua ch’ei va vinavon. Dalla vart 
da Mustér vegn aunc fatg punctualmein entginas migliurs vid la signalisaziun. Sper il Center 
Fontauna ei quintau da far sco in’entrada ni in porta per la pendenta ch’ei bein visibla naven 
dalla via cantunala. Quella duess survir d’ina vart sco reclama, da l’autra vart duessen pedunz 
che parcan lur vehichels sils parcadis ufficials veser clar nua ch’ei va vinavon. 
  
Signalisaziun per il traffic: 
Tier il traffic va ei surtut per evitar traffic motorisau a Mumpé Medel ni a Sontga Gada. Perquei 
ei planisau d’ina vart dad evitar schi lunsch sco pusseivel ch’ils apparats da navigaziun meinien 
ils automobilists en quels loghens.  Cheu essan nus vidlunder ensemen cun nos partenaris 
(agenturas specialisadas). Plinavon ei planisau da montar avon il tunnel da Mumpé Medel, avon 
Gonda ed avon la Via Prau tablas che muossan per l’ina che quei ei la fallida via per vegnir tier 
la pendenta e per l’autra che meina il traffic tiels parcadis. 
  
Tablas cun avis per privats 
In auter element ein tablas cun certs avis da buca ir els praus ni els curtins. Quellas vegnan per 

part montadas dalla vischnaunca en loghens neuralgics e plinavon reparti als vischins che 
giavischan da quellas tablas. 
   
Quellas mesiras ein planisadas da metter entuorn aschi spert sco pusseivel, cun la finamira 
ch’ellas ein realisadas avon l’entschatta dalla sesiun aulta da stad. 
 
 
Theres Burri-Gadola 
 
Damonda: 
Tgei purschida da spital drova la Surselva el futur? Ina damonda che fatschenta nossa 
populaziun. Varga 5000 persunas han suttascret la petiziun dil giuven center Surselva per salvar 
il spital regiunal a Glion. Ils 14 d'avrel ha La Quotidiana rapportau dalla radunonza da delegai 
dalla SanaSurselva. L'interpresa PricewaterhouseCoopers ha sin incumbensa dalla SanaSurselva 
examinau las structuras dil spital e ha dau ina risposta sin la damonda dalla purschida futura: 
Varianta 1: Spital cun partiziun staziunara, denton senza partiziun da naschientschas. 
Varianta 2: Center da sanadad ambulont senza letgs staziunars. 
 
La SanaSurselva ha duas variantas sin meisa. Co e cu san ils habitonts dallas vischnauncas 
prender posiziun e deponer ils giavischs per la purschida futura dil spital regiunal?  
 
Risposta:  
Ils davos treis meins han representants dalla SanaSurselva, responsabels dil Spital Regiunal 
Surselva e la firma specialisada PwC examinau da rudien la purschida ed il potenzial da spargn. 
Quella analisa ha cunzun giu liug perquei ch’il spital ha mussau ora ils davos dus onns gronds 
deficits, quei ch’ei denton buca mo tier nies spital il cass, mobein egl entir cantun Grischun resp. 
ell’entira Svizra. Oz ei vegniu communicau ch’era il spital cantunal hagi fatg in deficit, quei 
suenter aunc haver fatg igl onn passau in grond gudogn. El sectur da sanadad ein buca exnum 
las expensas il grond problem, mobein las entradas, muort las tariffas ch’ein gia memia bassas 
e vegnan aschia buca da cuvierer ils cuosts da menaschi. La PwC ha presentau a caschun dalla 
davosa seduta da delegai dalla SanaSurselva differentas variantas pusseivlas per in menaschi 
futur pusseivel. Sco menziunau ella damonda ei ina varianta pusseivla da mo pli porscher en 
Surselva in center da sanadad ambulont e l’autra fuss da tener in spital en Surselva, pia era 
purschidas staziunaras. En tgei fuorma denton che quella purschida duei sepresentar el futur ei 
buca aunc clar. Bein ei igl aspect economic sin meisa, pia tgei che las differentas prestaziuns 
cuostan, denton buca ils aspects loms, vul dir la qualitad e segirtad da provediment sco era la 
damonda tgei che ina eventuala reducziun da purschida havess per influenza sil service medicinal 
en Surselva. Quellas damondas vegnan evaluadas las proximas jamnas ensemen cun ils 
responsabels dil spital. Silsuenter vegn la suprastonza dalla SanaSurselva a far ina proposta 
corrispundenta, prevedentamein per mauns d’ina dallas proximas sedutas da delegai dalla 
SanaSurselva. Sche la populaziun dalla Surselva sa medemamein s’integrar el process da 
decisiun ei bein vegniu discussiunau, denton buca aunc decidiu. Da principi decidan las 
suprastonzas communalas resp. ils delegai davart la purschida dil spital. Tonaton ein ins vid 
ponderar co ins savess involver il meglier pusseivel la populaziun. Sin meisa ein pliras variantas, 
aschia p.ex. savessen ils delegai decider davart la purschida futura cun suttametter quella ad ina 
votaziun all’urna ella Surselva ni ch’ins sa far ina u l’autra sera d’informaziun cun aschia schar 
vegnir a plaid la populaziun. La suprastonza dalla SanaSurselva vegn a far las ponderaziuns 
necessarias. Ils proxims dus onns ein decisivs pil futur da nies Spital ella regiun, la populaziun 
vegn numnadamein era a vegnir confruntada cun la damonda d’ereger in niev spital, cunquei 
ch’il baghetg actual ei vegnius els onns. Nus essan en general vegni en in temps, nua che cunzun 
l’infrastructura da basa ch’ei vegnida baghegiada ils onn 70 ed 80, seigi quei scolas, hallas, vias 
– sco nus havein gest udiu da gerau Clemens -, sereneras ni sco menziunau il spital, han 
contonschiu suenter enqual decenni il temps da sanaziun ni schizun remplazzament. La 
SanaSurselva ei pertscharta dall’impurtonza dil provediment da sanadad en Surselva e vegn a 
decider leusuenter.  

Christian Loretz 
 
Damonda: 
Il vegl baghetg Acla da Fontauna ei vegnius demontaus, e nus essan fetg leds perquei che novs 
investurs vegnan a purtar impuls interessants per il svilup da nossa vischnaunca. Tenor mias 
regurdientschas era il plan d’entscheiver cun las lavurs da construcziun egl onn 2025. Actual han 
ils biars plazzals entschiet. Jeu haiel denton buca pli tut ils termins digl Acla da fontauna el tgau, 
perquei fuss jeu fetg engrazieivels da vegnir informaus davart il stan actual dil project ed ils 
proxims pass. 
Plinavon ei il maletg dil vitg da gronda impurtonza. Cun il niev Center Fontauna cun sia cafetaria 
ei vegniu creau in bi liug cun ina biala vesta e cumparsa. Era il Catrina Resort cun las pendicularas 
tilan massa turists e visitaders, e sepresentan en ina buna e centrala posiziun. Il plazzal da lavur, 
cunzun denton il cuolm da betun – senza activitads da construcziun -  dat in mal purtret el center 
dalla vischnaunca. 
Perquei fuss jeu fetg engrazieivels sch’jeu pudess retscheiver informaziuns claras davart ils puncts 
suandonts: 
• Co vegn il project a proceder en las proximas fasas? 

• Cu scadan las lubientschas da baghegiar? 

• Entochen cu sto il betun vegnir allontanaus? 

• Tgei pass concrets per tener ils termins sa la vischnaunca pretender al project? 

Ina damonda supplementara pertuccont il betun che sesanfla sin il plaz. Tenor l’ANU (Amt für 
Natur und Umwelt) san talas restonzas star sin funs buca stabels mo maximal treis meins, per la 
protecziun che substanzias contaminadas vegnan buca lavadas ora el terren ed ell’aua. Vegnan 
las auas da plievgia rimnadas correctamein e dismessas? Buca ch’ei dat donns vid l’aua, flum e 
la vegetaziun.   
  
Risposta:  
A caschun da quellas damondas havein nus gest priu si contact cun ils investurs e survegniu 
suandontas rispostas: 
Wir haben die Baubewilligung vor einiger Zeit erhalten, nun haben wir ebenfalls die Bewilligung 
der Revisionseingabe erhalten, besten Dank dafür. Hierzu brauchte das Bewilligungsverfahren 
im Zusammenhang mit dem Kanton wesentlich länger als von uns angenommen. Hierzu mussten 
wir nun noch die Einsprachefristen abwarten. Gemäss dem Bauentscheid, Punkt 7 
«Rechtmittelbelehrung» konnte bis zum 06.04.2025 Beschwerde erhoben werden. Nachdem 
nun keine Einsprachen eingegangen sind, werden wir mit der Umsetzung der Planungsarbeiten 
weiterfahren können. Es versteht sich von selbst, dass die Planungsarbeiten entsprechende Zeit 
in Anspruch nehmen werden. Deshalb haben wir uns betreffend Zielsetzung für dieses Jahr, 
vorgenommen, nachdem die Schadstoffsanierung und die Abbrucharbeiten erfolgreich 
umgesetzt worden sind, die Umlegung der Erschliessungsstrasse zu forcieren, die derzeit mitten 
durch unser Bauperimeter führt. Die Umlegung der Strasse ist eine zwingende Voraussetzung, 
um die gesamte Baustelleninstallation für unser Bauprojekt erstellen zu können. In der 
Zwischenzeit hatten wir mit dem ausführenden Unternehmer die entsprechenden Abläufe 
besprochen. Wir haben die Rodungsarbeiten vor 3 Wochen abgeschlossen und sind an den 
Vorbereitungsarbeiten für die Strassenumlegung mit dem Ziel, diese bis zum Herbst 
abgeschlossen zu haben. Die Arbeiten werden 4 Monate in Anspruch nehmen. Sodann werden 
die Arbeiten Tiefbau und Aushubarbeiten voraussichtlich erst im Frühjahr 2026 beginnen. Die 
Aushubarbeiten zu forcieren, um in Gefahr zu laufen über die Winterzeit ein Grundbruch in der 
Fundation zu erleiden ist für uns zu gross und nicht sinnvoll. Da wir sowohl Investoren und 
Bauherren sind, ist es uns sehr wichtig, dass wir unser Bauprojekt seriös umsetzen. Die 
Terminpläne werden wir selbstverständlich Ihrer Gemeinde zur Kenntnisnahme zustellen, sobald 
diese nicht als Konzeptplan, sondern Ausführungsreif mit den Planern und Unternehmern 
koordiniert und fixiert sind. Heute können wir sagen, dass wir planen, unser Bau - Projekt im Jahr 

2028 abgeschlossen zu haben und ebenfalls im Jahr 2028 die Hoteleröffnung zu lacieren. 
 
 
Das Betonrecyclingmaterial wird wie geplant wieder in den Bauprozess einfliessen. Das 
Betonrecyclingmaterial wurde in einer guten Qualität aufgearbeitet damit dieses Material wieder 
verwendet werden kann.  Dies ist aus ökologischer und ökonomischer Sicht sinnvoll und wurde 
von Anfang von uns so geplant. Unser grosses Augenmerk ist es die Emissionen für Nachbarn 
und Bewohnern von Disentis so gering wie möglich zu halten. Ebenso wurde dies mit allen 
Behörden und Ämter entsprechend abgestimmt.  En quei connex dat ei da menziunar ch’ei dat 
negin termin d’allontanament dil crest da betun.  
 
Pia, sin basa da disposiziuns resp. lubientschas parzialas han ils investurs astgau entscheiver avon 
biabein dus onns cun la sanaziun d’asbest, suandau igl onn 2024 cun la spazzada dil hotel. La 
lubientscha per las lavurs da construcziun ei vegnida concedida ils 8 da november 2024. Plinavon 
ha ei ils davos meins aunc dau ina midada da project, la quala, sco nus havein gest udiu ella 
risposta dils investurs, ei per ida en vigur cun l’entschatta avrel 2025. Sco els han era menziunau 
ei il proxim pass ussa la realisaziun dalla via da quartier. Parallel vegn preparau las lavurs da 
fundament. Il president communal ed igl uffeci d’infrastructura e baghegiar persequiteschan 
activ il project ed ein da tut temps en stretg contact cun ils investurs.  

 
Per rispunder la quarta damonda surdat il president il plaid a geraua Jris Lombris. 
 
Damonda: 
Tenor regulativ per il survetsch dentari da scola surpren la vischnaunca la mesadad dils cuosts 
pil tractament dils dents, max. frs. 250 per affon e per onn da scola. 
Entochen ussa ha la dentista da scola tarmess ils quens alla vischnaunca. La vischnaunca ha 
tarmess vinavon ils quens allas famiglias, ensemen cun las informaziuns en connex cun la cumpart 
communala. 
 
Muort las prescripziuns dil schurmetg da datas astga la dentista da scola buca pli tarmetter ils 
quens alla vischnaunca. Ils quens van directamein allas famiglias. 
L’informaziun davart la cumpart communala maunca. Co succeda l’informaziun dallas famiglias 
el futur? Sa la scola informar mintg’onn sur il canal d’informaziun Klapp? 
 
Risposta: 
Jeu engraziel alla Theres per siu input e sia damonda. Sco Theres ha menziunau vegnan ils quens 
da dentist tarmess naven dad ussa direct als geniturs e buc sco dacheu alla vischnaunca 
(schurmetg da datas). 
Aschia ston las famiglias vegnir sezzas activas cun contactar lur segiradas ni cassas da malsauns. 
Pil rest san els purtar ils quens sin canzlia per dumandar suenter il sustegn finanzial dalla 
vischnaunca, silpli denton frs. 250..- per onn ed affon. 
Las informaziuns en detagl anflan las famiglias el canal d’informaziun "Klapp" da nossa scola. 
 
Ord il ravugl dil cussegl da vischnaunca dat ei aunc las suandontas duas damondas: 
 
Damonda: 
Enteifer il baghetg dil Center Fontauna ha la localitad dall’Onda Gada (cafetaria) in auter signet 
ch’il rest dil Center Fontauna. Tgei ein ils motivs persuenter ch’ins ei per la cafetaria buca 
setenius vid l’ulteriura cumparsa dil Center Fontauna? 
 
Risposta: 
Ei dat buca in motiv special daco che quei ei aschia. En mintga cass han ins buca fatg quei 
sapientiv. Quei ei plitost sedau aschia, cunquei che quei signet ei vegnius creaus dad in’autra 
persuna che l’ulteriura cumparsa dil Center Fontauna. 
 



15  

Damonda: 
Daco ha ins elegiu per la carta d’indigens in num engles «Golden Card» e buca in num 
romontsch? 
 
Risposta: 
Il motiv ei che buca mo las duas vischnauncas romontschas (Disentis/Mustér e Tujetsch) san far 
diever da quella purschida. Era las vischnauncas tudestgas da l’autra vart dil pass Alpsu 
(Andermatt, Hospental e Realp) san far diever dalla carta. In num tudestg han ins era buca vuliu 
prender. Ord quei motiv han ins elegiu quei num. La definitiv campagna per la nova carta 
d’indigens vegn denton lantschada pér el decuors dil meins matg ed aschia ei la publicitad aunc 
buca informada davart quella nova purschida.   

 
 
Communicaziuns 
  
Aluis Cabernard (causerenera) ed Ervin Maissen (menader digl uffeci d’infrastructura) han cul di 
dad oz finiu lur engaschi tier la vischnaunca da Mustér e van en lur beinmeritada pensiun. Il 
president dil cussegl da vischnaunca engrazia el num digl entir cussegl da vischnaunca ad els 
dus per tut lur gronda lavur prestada duront ils davos onns per la vischnaunca da Mustér e 
giavischa ad els tut mo il bien per lur futur. 
 
La proxima seduta dil cussegl da vischnaunca ha liug venderdis, ils 30 da matg 2025 el Center 
Fontauna.   

 
 
 
 

Cussegl da vischnaunca Disentis/Mustér 
Il president: Igl actuar: 

         
Adrian Flepp Romeo Schmed 
 
 
 

Disentis/Mustér, ils 13 da matg 2025 

